
Aðfaranótt fimmtudagsins 26. október 1995 féll stórt snjóflóð á sjávarþorpið Flateyri við 

Önundarfjörð. Flóðið olli gífurlegu eignatjóni og tuttugu manns týndu lífi.  

 

Í þessari ritgerð er sagt frá reynslu þriggja Flateyringa af snjóflóðinu og hvernig þeim reiddi af 

eftir flóðið. Elín Halldóra Jónsdóttir upplifði það að grafa upp dóttur sína sem var sú fyrsta 

sem fannst látin í flóðinu. Þorkell Ingvason missti tvíburabróður sinn sem hafði verið honum 

einstaklega náinn alla tíð. Ingibjörg Kristjánsdóttir var ein þeirra sem rýmdi hús sitt vegna 

hættunnar og þar sem örlögin virðast hafa gripið í taumana þá var fjölskylda hennar örugg 

þegar flóðið féll. Þetta eru átakanlegar lífsreynslusögur sem gefa innsýn í þann harmleik sem 

átti sér stað fyrir tæpum fimmtán árum og er þessum sögum leyft að njóta sín án mikilla 

útskýringa. 

 

Einnig er fjallað um eftirmála flóðsins, svo sem uppkaup húsa, söfnunina Samhugur í verki og 

hvernig lífið á Flateyri gekk fyrir sig eftir flóð.  

 

 


